
Bwrdd Iechyd Prifysgol Betsi Cadwaladr (BIPBC) 

Cofnodion cyfarfod y Bwrdd Iechyd a gynhaliwyd yn gyhoeddus 

ar 28 Medi 2023 yn Venue Cymru, Llandudno 

a thrwy ffrwd fyw zoom 

 

Aelodau’r Bwrdd yn Bresennol 

Enw Teitl 

Dyfed Edwards (DE) Cadeirydd  

Karen Balmer Aelod Annibynnol 

Jason Brannan (JB) Dirprwy Gyfarwyddwr Pobl  

Clare Budden Aelod Annibynnol 

Russell Caldicott 

(RC) 

Cyfarwyddwr Gweithredol Dros Dro ar gyfer Cyllid 

Gareth Evans (GE) Cyfarwyddwr Gweithredol Dros Dro ar gyfer Therapïau a 

Gwyddorau Iechyd 

Dyfed Jones Aelod Annibynnol 

Yr Athro Mike Larvin Aelod Annibynnol 

Dr Nick Lyons Cyfarwyddwr Gweithredol Meddygol / Dirprwy Brif Weithredwr 

Phil Meakin Ysgrifennydd Dros Dro’r Bwrdd  

Dylan Roberts Prif Swyddog Digidol a Gwybodaeth 

Fôn Roberts Aelod Cyswllt 

Carol Shillabeer 

(Prif Swyddog 

Gweithredol) 

Prif Swyddog Gweithredol Dros Dro 

Helen Stevens-Jones 

(HSJ) 

Cyfarwyddwr Partneriaethau, Ymgysylltu a Chyfathrebu 

Dr Chris Stockport Cyfarwyddwr Gweithredol Trawsnewid a Chynllunio 

Rhian Watcyn Jones Aelod Annibynnol 

Jane Wild Aelod Cyswllt 

Gareth Williams Aelod Annibynnol 

Angela Wood Cyfarwyddwr Gweithredol Nyrsio a Bydwreigiaeth  

Yn Bresennol 

Rob Atenstaedt Ymgynghorydd mewn Meddygaeth Iechyd Cyhoeddus/Dirprwy 

Gyfarwyddwr Iechyd y Cyhoedd 

Dave Beard 

Luke Parry 

I gael cymorth TG a ffrydio byw 

John Bowden  I gael cymorth clyweledol 

Jody Evans I gael cymorth ffrydio byw 

Lowri Gwyn  

Sioned Jones 

Cyfieithu ar y pryd  

Dave Harries Pennaeth Archwilio Mewnol i arsylwi 

Eleri Hughes-Jones Pennaeth Gwasanaethau Cymraeg (eitem HB23.226 yn unig) 

Diane Davies  Rheolwr Llywodraethu Corfforaethol (cofnodion) 

 

 

Eitem ar yr Agenda                                                                                          Cam gweithredu 

MATERION AGORIADOL  

HB23/206 Gair o groeso, cyflwyniadau ac ymddiheuriadau am absenoldeb 

 

Croesawodd y Cadeirydd bawb i’r cyfarfod dwyieithog ac annog cyfranogiad 

llawn. Nodwyd ymddiheuriadau gan Teresa Owen, sef Cyfarwyddwr Gweithredol 

Iechyd y Cyhoedd y dirprwyodd Robert Atenstaedt ar ei rhan, ac Adele Gittoes, 

Cyfarwyddwr Gweithrediadau Gweithredol Dros Dro. 

 

HB23/207 Datganiadau o Fuddiant ar yr agenda gyfredol 

 

Ni ddatganwyd unrhyw fuddiant. 

 

HB23/208 Cofnodion drafft y cyfarfodydd blaenorol a gynhaliwyd ar 31 

Gorffennaf 2023 a 24 Awst 2023 

 

Cafodd cofnodion drafft y cyfarfodydd a gynhaliwyd ar 31.7.23 a 24.8.23 eu 

cymeradwyo fel cofnod cywir. 

 

HB23/209 Tabl camau gweithredu 

 

Cytunwyd ar y ddogfen a chofnodwyd diweddariadau pellach ar lafar i’r tabl camau 

gweithredu. 

 

HB23/210 Profiad/Stori’r Claf 

 

HB23/210.1 Cafodd y Bwrdd adroddiad manwl am glaf a oedd wedi cael 

triniaeth canser y fron ac a oedd wedi dod ar draws nifer o broblemau yn ystod y 

cyfnod hwn. Roedd wedi gofyn, o ystyried hanes ei theulu, am y cyfle i dynnu ei 

bronnau’n llwyr yn hytrach na’r llawdriniaeth a gafodd i dynnu’r lwmp ar ôl 

ymgynghori â’i llawfeddyg ymgynghorol. Yn anffodus iawn, dychwelodd y canser 

ac roedd wedi datblygu’n sylweddol cyn cael ei ganfod unwaith eto. 

 

HB23/210.2 Clywodd y Bwrdd sut roedd y profiad trist iawn o deimlo nad oedd 

neb yn gwrando arni wedi effeithio arni. Roedd hi’n teimlo ei bod “wedi cael 

triniaeth, ond heb gael gofal”. 

 

HB23/210.3 Roedd y Bwrdd yn hynod ddiolchgar bod y claf wedi bod yn fodlon 

rhannu'r profiad hwn ac roedd am glywed gan y Cyfarwyddwr Gweithredol 

Nyrsio a Bydwreigiaeth sut roedd BIPBC wedi mynd i'r afael â phrofiad y claf o'r 

gwasanaethau dan sylw, a chael sicrwydd bod dysgu wedi'i wreiddio ynddynt er 

mwyn osgoi'r risg o unrhyw brofiad tebyg i gleifion yn eu gofal. Pwysleisiwyd 

pwysigrwydd gwrando ar gleifion ac ymgysylltu â nhw ynghylch eu cynlluniau 

triniaeth. 

 

HB23/210.4 Cafwyd trafodaeth lle cytunodd y Bwrdd hefyd ar bwysigrwydd 

cefnogi clinigwyr gyda chofnodion digidol effeithiol am gleifion, a oedd yn cael ei 

symud ymlaen, ynghyd â mesurau cefnogol eraill fel cyflwyno rôl y llywiwr gofal. 

Roedd meysydd eraill a awgrymwyd i'w datblygu yn cynnwys gwella'r dysgu hwn 

yn hyfforddiant Hanfodion Gofal staff, a chyflwyno straeon am brofiad cleifion yn 

sesiynau ymgyfarwyddo BIPBC. O ran sicrwydd, eglurodd y Cyfarwyddwr 

Gweithredol Nyrsio a Bydwreigiaeth lwybr llywodraethu profiadau cleifion i’r 

Bwrdd. Dywedodd y Prif Weithredwr Dros Dro fod dysgu ac ymgysylltu yn 

feysydd allweddol o Fesurau Arbennig ac y byddai’n mynd i’r afael â’r angen 

systemig i amlygu a delio â themâu sy’n peri pryder. 

 

Penderfynwyd bod y Bwrdd wedi  

 nodi profiad y claf  

 wedi cael sicrwydd bod dysgu wedi’i wreiddio yn y gwasanaeth er mwyn 

osgoi profiad tebyg i unrhyw glaf yn y dyfodol 

HB23/211 Adroddiad y Cadeirydd 

 

HB23/211.1 Roedd y Cadeirydd yn falch o adrodd ar nifer yr ymweliadau yr 

oedd wedi ymgymryd â nhw ers cyfarfod blaenorol y Bwrdd Iechyd. 

Pwysleisiodd bwysigrwydd cysylltu â staff, cleifion a gwasanaethau yn y 

gymuned ac roedd yn arbennig o falch o adrodd ar y Cyfarfod Cyffredinol 

Blynyddol a’r Ffair Iechyd a gynhaliwyd yn llwyddiannus y diwrnod blaenorol yn 

Llandudno.  

 

HB23/211.2 Dywedodd fod y Gweinidog yn bwriadu canolbwyntio ar atal yn 

gynnar er mwyn helpu’r boblogaeth i fyw’n iachach, ac y byddai angen i BIPBC 

symud hyn ymlaen. 

 

HB23/211.3 Roedd y Cadeirydd yn awyddus i bwysleisio’r uchelgais sydd ei 

angen yn BIPBC i ddarparu’r gofal a’r gwasanaethau gorau i boblogaeth 

Gogledd Cymru, ynghyd â’r gallu i gael gafael ar y rhain. Dyma’r cyfleoedd mae 

poblogaeth ein cymunedau yn haeddu eu cael. 

 

Penderfynwyd bod y Bwrdd wedi 

nodi'r adroddiad 

 

HB23/212 Adroddiad y Prif Swyddog Gweithredol 

 

HB23/212.1 Tynnodd y Prif Swyddog Gweithredol Dros Dro sylw yn yr 

adroddiad at bwysigrwydd ei hymweliadau â’r gwasanaeth, cydnabyddiaeth o 

ymrwymiad mewn seremonïau Gwobrwyo Gwasanaeth Hir diweddar, a 

phwysigrwydd cael y brechiad rhag y ffliw i ddiogelu cleifion, cydweithwyr a 

phobl eraill yn eu teuluoedd a’u cymunedau. Yn ogystal, roedd heriau 

amgylcheddol i fynd i’r afael â nhw yn y Bwrdd. Amlinellodd sut y rhoddwyd sylw 

i’r adroddiad anffafriol diweddar ar draws y GIG ar ymddygiad rhywiol amhriodol 

drwy sefydlu systemau diogelu yn BIPBC, gan bwysleisio na fyddai ymddygiad 

o’r fath yn cael ei oddef yn y sefydliad.   

 

HB23/212.2 Dywedodd y Prif Weithredwr Dros Dro y byddai Cynllun y Gaeaf, a 

gyflwynir i’r Bwrdd yn ystod y cyfnod hwn fel arfer, yn cael ei gyflwyno yng 

nghyfarfod y Bwrdd ym mis Tachwedd er mwyn cynnwys cynllunio mwy cadarn 

a fyddai hefyd yn cynnwys trafodaeth rhwng partneriaid a oedd fod i gael ei 

chynnal yn fuan. 

 

HB23/212.3 Mewn trafodaeth ehangach ar argaeledd a fforddiadwyedd llety, 

cytunwyd y byddai’r Cyfarwyddwr Partneriaethau, Ymgysylltu a Chyfathrebu yn 

cysylltu â’r Aelod Annibynnol a oedd wedi awgrymu rhannu cyfleoedd posibl i 

staff geisio cymorth. Byddai’r Prif Swyddog Gweithredol Dros Dro hefyd yn 

archwilio’r maes hwn ymhellach.  

 

HB23/212.4 Roedd y Bwrdd yn falch o glywed bod 6 enwebiad BIPBC yn cael 

eu hystyried yng Ngwobrau Arloesi mewn Gofal Iechyd, a chytunodd y 

Cyfarwyddwr Gweithredol Dros Dro ar gyfer Therapïau a Gwyddor Iechyd i 

ddosbarthu rhagor o wybodaeth am gynnydd i aelodau’r Bwrdd. O ran 

adroddiadau’r Cyfarwyddwr Gweithredol Nyrsio a Bydwreigiaeth ar welliannau 

wrth fonitro sut mae camau gweithredu yn cael eu holrhain yn adroddiadau 

diweddar Arolygiaeth Gofal Iechyd Cymru, pwysleisiodd y Cadeirydd fod y rhain, 

ac adroddiadau eraill, yn gyfleoedd pwysig iawn i sicrhau bod dysgu wedi’i 

wreiddio’n effeithiol yn y sefydliad.   

 

Penderfynwyd bod y Bwrdd wedi 

nodi'r adroddiad 

HB23/213 Cwestiynau gan y Cyhoedd 

 

HB23/213.1 Dywedodd y Cadeirydd fod rhai cwestiynau wedi cael eu cyflwyno 

gan ddwy ffynhonnell. Fodd bynnag, nid oedd hyn wedi’i wneud o fewn yr 

amserlen y cytunwyd arni er mwyn gallu paratoi ymatebion. Dywedodd y 

byddai’r rhain yn cael eu cyhoeddi ar y wefan cyn gynted â phosibl ar ôl y 

cyfarfod.  Nodwyd hefyd bod cyfarfod wedi ei drefnu i ymateb i gwestiynau 

manwl a gafodd y Bwrdd gan aelod o’r cyhoedd. 

 

HB23/213.2 Roedd y Cadeirydd yn gwahodd adborth gan y cyhoedd ar sut y 

gallai’r Bwrdd ymateb yn fwy effeithiol i’w cwestiynau drwy’r fforwm hwn.  Roedd 

hefyd wedi bwriadu ceisio adborth ar broses fwy effeithiol gyda Llais a 

sefydliadau partner eraill.  Roedd yn croesawu i ohebiaeth ar unrhyw faterion 

sy’n peri pryder gael ei anfon ato ef neu’r Prif Swyddog Gweithredol Dros Dro 

unrhyw bryd rhwng cyfarfodydd.   

 

Penderfynwyd bod y Bwrdd wedi 

nodi’r adroddiad ar lafar 

HB23/214 EITEMAU I’W CYMERADWYO/CADARNHAU/PENDERFYNU  

HB23/215 Mesurau Arbennig – Adroddiad cylch 90 diwrnod llawn 

 

HB23/215.1 Cyflwynodd y Cyfarwyddwr Gweithredol Trawsnewid a Chynllunio 

Strategol yr adroddiad. Roedd yn croesawu’r adborth adeiladol a gafwyd gan y 

Pwyllgorau ac roedd yn awyddus i weithio at amserlennu adroddiadau yn well er 

mwyn gwella prydlondeb yn y dyfodol. Rhoddwyd sicrwydd bod unrhyw gamau 

gweithredu heb eu cwblhau yn ystod y 90 diwrnod wedi cael eu symud ymlaen i 

gynllun gweithredu’r ail gylch 90 diwrnod, a byddai’r rhain hefyd yn cynnwys 

llithriadau sy’n codi o’r Adolygiadau Annibynnol mwy cymhleth. 

 

HB23/215.2 Cododd y Bwrdd nifer o gwestiynau. Mewn ymateb i ymholiadau 

ynghylch realaeth y targedau Arbedion a amlinellwyd, dywedodd y Cyfarwyddwr 

Gweithredol Dros Dro ar gyfer Cyllid fod cyfarfodydd uwchgyfeirio’n cael eu 

cynnal i fynd i’r afael â llithriant y perfformiad presennol o £18.5m yn erbyn y 

targed o £25.2m. Rhannodd y pryder, ond roedd yn parhau i ganolbwyntio ar 

gyflawni yn ystod y flwyddyn ac ni fyddai manteision yn cael eu colli wrth barhau 

i symud y rhain yn eu blaen. O ran llithriant yr Adolygiad Caffael, roedd gwaith 

yn mynd rhagddo i dderbyn drafft o fewn 2 i 3 wythnos a fyddai’n cael ei ystyried 

gan y Pwyllgor Perfformiad, Cyllid a Llywodraethu Gwybodaeth. Nodwyd bod 

cynnydd yn cael ei wneud mewn perthynas ag achosion Adnoddau Dynol uwch 

a oedd yn effeithio ar gynnydd rhai camau gweithredu, ac roedd adolygiad o’r 

portffolio gweithredol yn dal i gael ei archwilio.   

 

HB23/215.3 Cafwyd trafodaeth ar lithriant mewn nifer o feysydd, a phryderon am 

y gallu i fynd i’r afael â nifer y camau gweithredu ‘Coch’ a oedd yn cronni. 

Dywedodd y Prif Swyddog Gweithredol Dros Dro fod BIPBC ar hyn o bryd mewn 

cyfnod sefydlogi/darganfod a oedd yn ofynnol i sefydlu sylfaen gadarn ar gyfer 

adeiladu asesiad effeithiol o effeithiau a chanlyniadau, a gwreiddio newid 

cynaliadwy hirdymor.  Pwysleisiodd y Cadeirydd yr angen i sicrhau bod y camau 

i’w cymryd yn rhoi sylw effeithiol i “Gwneud Pethau’n Iawn ar gyfer y Bwrdd 

hwn”. 

 

HB23/215.4 Cafwyd trafodaeth fer ar lefel y manylder a ddarparwyd yn yr 

adroddiad. Roedd y Bwrdd hefyd wedi myfyrio ar yr angen am well fformat ar 

gyfer yr adroddiad Perfformiad Integredig er mwyn cael gwell dealltwriaeth o 

wasanaethau’r Bwrdd. Deallwyd bod hyn yn cael ei ddatblygu ar hyn o bryd. 

 

Penderfynwyd bod y Bwrdd wedi 

 

cael sicrwydd ar y cynnydd a wnaed yng nghylch 1, gan gydnabod y meysydd 

heriol, ynghyd â pha elfennau o’r cynllun fyddai’n gorfod parhau yn yr ail gylch o 

90 diwrnod 

 

cymeradwyo’r meysydd gwaith arfaethedig ar gyfer yr ail gylch o 90 diwrnod 

HB23/216 Datblygu Canolfan Llawfeddygaeth Orthopedig Ddewisol yn 

Ysbyty Llandudno - Achos Busnes Un Cam  

 

HB23/216.1 Cyflwynwyd yr eitem gan y Cyfarwyddwr Gweithredol Trawsnewid a 

Chynllunio Strategol. Tynnodd sylw at fanteision datblygu’r ganolfan ar gyfer 

nifer fawr o achosion orthopedig cymhleth iawn, a oedd yn cynnwys diogelu 

gweithgarwch wedi’i gynllunio a gwella gwasanaethau cymorth arbenigol ar y 

safle ee radioleg. Byddai datblygu'r Ganolfan Ragoriaeth hefyd yn gwella 

rhagolygon recriwtio a'r potensial i gyfrannu at statws Prifysgol y Bwrdd o ran 

addysg ac arloesedd. Yn ogystal, roedd potensial i ddatblygu ail gam, yn dilyn 

trafodaeth gyda chlinigwyr a’r cyhoedd a allai gryfhau dyfodol safle ysbyty 

Llandudno.  

 

HB23/216.2 Cafwyd trafodaeth. Pwysleisiwyd yn gryf bod y datblygiad wedi cael 

ei arwain gan glinigwyr a bod dull hynod gydweithredol wedi’i ddefnyddio.  O ran 

dyfodol safle Abergele, gwrandawodd y Bwrdd ar yr hanesion o ran ymgysylltu’n 

sylweddol â staff, brwdfrydedd a chefnogaeth ar gyfer datblygiad safle 

Llandudno, a ffabrig heriol safle presennol Abergele. Roedd aelodau’r Bwrdd 

Gweithredol clinigol wedi’u cyffroi ac roeddent yn gefnogol iawn o’r gwaith tîm 

ymroddedig iawn a oedd yn parhau i gefnogi a symud y datblygiad yn ei flaen. 

 

HB23/216.3 Roedd gan aelodau’r Bwrdd nifer o gwestiynau ynghylch sefyllfa’r 

refeniw, a chafodd y rhain eu hateb gan y Cyfarwyddwr Gweithredol Dros Dro ar 

gyfer Cyllid. Dywedodd hefyd fod angen gwneud llawer o waith paratoi i sicrhau 

bod gwasanaeth cynhyrchiol ac effeithlon yn cael ei alluogi.   

 

HB23/216.4 Diolchodd y Prif Weithredwr Dros Dro i’r clinigwyr dan sylw ac 

roedd hi’n edrych ymlaen at gyflwyno’r achos busnes i’r Bwrdd Buddsoddi yn 

fuan.   

 

Penderfynwyd bod y Bwrdd wedi 

 cymeradwyo cynnwys yr achos busnes, gan gynnwys yr opsiwn a 

argymhellir i ddatblygu capasiti canolfan lawfeddygol Orthopedig ar un safle 

yn Llandudno, y cyfalaf gofynnol (amcangyfrif presennol) a’r gofynion 

refeniw. 

 nodi a chefnogi bwriad Tîm y Rhaglen i fwrw ymlaen â’r gwaith o ddatblygu 

cynnig cam dau i ehangu’r model ymhellach petai’r achos busnes yn cael ei 

gymeradwyo   

HB23/217 Fframwaith i’w gymeradwyo: Fframwaith Rheoli Risg 

 

HB23/217.1 Dywedodd Ysgrifennydd Dros Dro’r Bwrdd fod y Fframwaith wedi 

ystyried yr adborth a gafwyd mewn sesiwn Datblygu’r Bwrdd yn ddiweddar ac yn 

ystod y Pwyllgor Archwilio hefyd. 

 

HB23/217.2 Gwnaeth sawl aelod o’r Bwrdd sylw ar y Fframwaith Rheoli Risg.  

Roedd angen dull nad yw’n osgoi risgiau a dylai gweithwyr ar bob lefel yn y 

sefydliad fod yn gyfforddus wrth adrodd am risgiau.  Cyfeiriodd Cadeirydd y 

Pwyllgor Perfformiad, Cyllid a Llywodraethu Gwybodaeth at yr angen i 

flaenoriaethu adnoddau mewn perthynas â datblygiadau achosion busnes 

cyfalaf, gan gynnwys ystyried y rhai a nodwyd fel rhai tymor canolig i dymor hwy. 

Derbyniodd Ysgrifennydd Dros Dro’r Bwrdd awgrymiadau cadarnhaol ynghylch y 

Gymraeg ac roedd wedi ystyried y posibilrwydd y byddai’r rheini sy’n ddall i 

liwiau’n cael problemau wrth ddehongli data'r adroddiad.  Roedd Ysgrifennydd 

Dros Dro’r Bwrdd yn cydnabod yr adborth cefnogol a gafodd mewn trafodaeth â 

chydweithwyr y Bwrdd yn ystod cyfnod paratoi’r fframwaith hwn. 

 

Penderfynwyd bod y Bwrdd wedi 

 cymeradwyo parodrwydd y Bwrdd ar gyfer mathau o risgiau 2023/24 

 cymeradwyo'r fframwaith rheoli risg 

 

HB23/218 Fframwaith i’w gymeradwyo: Fframwaith Perfformiad 

 

HB23/218.1 Cyflwynodd y Cyfarwyddwr Gweithredol Dros Dro ar gyfer Cyllid yr 

eitem a oedd yn nodi sut byddai’r Fframwaith Perfformiad Integredig yn cefnogi’r 

gwaith o gyflawni cynlluniau’r Bwrdd Iechyd, a mynegodd sut byddai perfformiad 

yn cael ei fonitro yn ystod y flwyddyn mewn cyfarwyddiaethau, is-adrannau a 

chymunedau gofal iechyd integredig. Tynnodd sylw arbennig at swyddogaeth y 

Grŵp Cyflawni Gweithredol yn y broses. 

 

HB23/218.2 Mewn ymateb i gwestiwn gan aelod o’r Bwrdd, dywedwyd y byddai’r 

Pwyllgor Ansawdd, Diogelwch a Phrofiadau yn cael manylion am gomisiynu 

gwasanaethau. Roedd y Cadeirydd yn awyddus i sicrhau eglurder yn y maes 

hwn.  Yn dilyn trafodaeth fer, nodwyd y byddai angen ystyried rôl proses PADR 

effeithiol ymhellach o fewn y Fframwaith Integredig. Cytunodd y Prif Swyddog 

Gweithredol Dros Dro y byddai angen gwneud rhagor o waith i gryfhau’r 

Fframwaith Integredig. 

Penderfynwyd bod y Bwrdd wedi 

 adolygu cynnwys yr adroddiad  

 cymeradwyo’r Fframwaith ar gyfer adrodd ar Berfformiad Integredig y 

Bwrdd Iechyd 

HB23/219 Fframwaith i’w gymeradwyo: Fframwaith Cynllunio 

 

HB23/219.1 Cyflwynodd y Cyfarwyddwr Gweithredol Trawsnewid a Chynllunio 

Strategol yr eitem a oedd yn egluro bod cysoni â fframwaith blynyddol y GIG 

hefyd wedi cael ei ystyried. Nododd y Bwrdd yr angen i sicrhau bod capasiti a 

sgiliau ar gael i sicrhau darpariaeth. Cafwyd trafodaeth ar ba mor hawdd oedd 

cyflawni’r amserlen a gyflwynwyd, a chytunwyd y byddai llinell amser safonol yn 

cael ei hymgorffori nad yw’n cael ei dylanwadu gan y materion llithriant 

presennol sy’n peri i’r llinell amser ymddangos yn dynn. 

 

HB23/219.2 Atgoffodd y Prif Weithredwr Dros Dro bawb fod y Fframwaith yn 

cael ei ddatblygu ar draws y sefydliad ac nid yn unig yn canolbwyntio ar y 

cynllun blynyddol, i sicrhau bod sgiliau cynllunio ar waith ar draws y sefydliad. 

Byddai’n allweddol symud y tri Fframwaith ymlaen gyda’i gilydd. 

 

Penderfynwyd bod y Bwrdd wedi 

 cael yr adroddiad 

 cymeradwyo’r Fframwaith i’w fabwysiadu yn y Bwrdd Iechyd yn amodol ar 
yr adborth a roddwyd i’r Cyfarwyddwr Gweithredol Trawsnewid a Chynllunio 
Strategol 

 

HB23/220 Adroddiad Llywodraethiant Corfforaethol   

 

HB23/220.1 Dywedodd Ysgrifennydd Dros Dro’r Bwrdd fod y Rheolau Sefydlog 

diweddaraf a ddarparwyd gan Lywodraeth Cymru wedi cynnwys diwygiadau 

sylweddol ac y byddai newidiadau wedi’u teilwra’n lleol yn cael eu rhoi ar waith 

cyn bo hir.  Roedd y ddogfen Rheolau Sefydlog hefyd yn cynnwys fframweithiau 

Llywodraethu ac Atebolrwydd wedi’u diweddaru ar gyfer Cyd-bwyllgorau’r Bwrdd 

Iechyd. (Pwyllgor Gwasanaethau Iechyd Arbenigol Cymru / Pwyllgor 

Gwasanaethau Ambiwlans Brys) 

 

HB23/220.2 Dywedodd Ysgrifennydd Dros Dro’r Bwrdd y byddai strwythur y 

Pwyllgor yn cael ei sefydlu pan fyddai digon o Aelodau Annibynnol wedi cael eu 

recriwtio pe bai’r Bwrdd yn cymeradwyo’r cynnig a amlinellwyd.  Dywedodd 

Aelod o’r Bwrdd nad oedd hysbysebion rôl Aelodau Annibynnol yn adlewyrchu’n 

onest yr ymrwymiad amser angenrheidiol i gyflawni hyd a lled y dyletswyddau 

sy’n ofynnol. Nid oedd y 4 diwrnod y mis a hysbysebwyd yn adlewyrchiad cywir 

o’r amser sydd ei angen i fynd i gyfarfodydd datblygu’r Bwrdd, gweithdai, 

cyfarfodydd y Bwrdd, paneli cyfweld, cyfarfodydd y Pwyllgor a gweithgareddau 

eraill fel gwaith paratoi, ac ymweld â staff a gwasanaethau ar draws y sefydliad. 

Roedd achos cryf y gallai hyn atal rhai ymgeiswyr rhag dod ymlaen a thrwy 

hynny adlewyrchu anghydraddoldeb ym mhroses recriwtio Llywodraeth Cymru.  

 

HB23/220.3 Cytunodd y Cadeirydd i godi’r pryderon hyn yn uniongyrchol gyda’r 

Gweinidog Iechyd a Gofal Cymdeithasol a phwysleisiodd yr angen i sicrhau 

capasiti o fewn BIPBC i wasanaethu’r strwythur Pwyllgor a amlinellwyd.  

 

HB23/220.4 Nodwyd bod y Cadeirydd Archwilio yn awyddus i ychwanegu 

Pwyllgor arall oherwydd maint y sefydliad. Dywedodd y Prif Weithredwr Dros 

Dro fod y Tîm Gweithredol wedi bod yn cael adroddiadau’r Ddeddf Iechyd 

Meddwl tra bod y Pwyllgor Cydymffurfiaeth a Galluedd Meddyliol wedi cael ei roi 

o’r neilltu oherwydd diffyg capasiti Aelodau Annibynnol. Fodd bynnag, roedd yn 

flaenoriaeth uchel sefydlu’r Pwyllgor priodol ar ôl recriwtio digon o Aelodau 

Annibynnol.  

 

Penderfynwyd bod y Bwrdd wedi 

 cael sicrwydd bod Cam Gweithredu’r Cadeirydd a’r Sêl Gyffredin a roddwyd 
ar waith ers cyfarfod blaenorol y Bwrdd Iechyd wedi cael eu nodi yn yr 
adroddiad. 

 cymeradwyo ymgorffori a mabwysiadu’r Rheolau Sefydlog enghreifftiol. 

 cael sicrwydd bod gwaith yn cael ei wneud ar Atodlenni penodol y Rheolau 
Sefydlog ar gyfer BIPBC. 

 cymeradwyo sefydlu’r Pwyllgorau a nodir yn Fframwaith y Pwyllgorau 
Amlinellol. 

 cael sicrwydd y byddai Fframwaith y Pwyllgor Amlinellol a’r camau nesaf a 
nodwyd yn cael eu datblygu i fodloni gofynion y Bwrdd Iechyd. 

 

HB23/220.5 Adroddiad y Pwyllgor Archwilio  

Penderfynwyd bod y Bwrdd wedi 

nodi'r adroddiad 

 

HB23/220.6 Adroddiad y Pwyllgor Taliadau 

Penderfynwyd bod y Bwrdd wedi 

nodi'r adroddiad; 

 

 

 

 

DE 

HB23/221 EITEMAU I’W TRAFOD/SICRWYDD  

HB23/222 Perfformiad Ariannol 2023/24 

 

HB23/221.1 Mae’r Cyfarwyddwr Gweithredol Dros Dro ar gyfer Cyllid yn nodi’r 

sefyllfa ariannol bresennol, gan dynnu sylw at y lefel debyg o ddirywiad (£5m 

(£20m ar gyfartaledd) ar ragolwg y mis blaenorol. Dywedodd fod cyfarfodydd yn 

cael eu cynnal i ddelio â hyn a sut mae mynd i’r afael â’r sefyllfa diffyg o £134m, 

a rhoddodd enghreifftiau o’r camau a gymerwyd i wella’r sefyllfa ee grŵp rheoli’r 

Sefydliad, cyfarfodydd wythnosol i fynd i’r afael â defnydd dros dro o’r gweithlu, 

blaenoriaethu cyfarfodydd uwchgyfeirio perfformiad. Mae’r Cyfarwyddwr 

Gweithredol Dros Dro ar gyfer Cyllid hefyd wedi nodi’r camau allweddol sy’n cael 

eu cymryd o ran perfformiad arbedion a’r gwaith sy’n cael ei wneud gan y Grŵp 

Cyflawni Gweithredol i fynd i’r afael â’r heriau sylweddol sydd o’n blaenau. 

Rhoddodd sicrwydd y byddai Archwilio Cymru yn cael yr wybodaeth briodol. 

 

HB23/221.2 Gofynnodd y Bwrdd am ddata cymharol ynghylch pryd, yn ystod y 

blynyddoedd blaenorol, y gellid sicrhau cydbwysedd ariannol.  

 

HB23/221.3 Codwyd nifer o gwestiynau gan aelodau’r Bwrdd. Roedd y Bwrdd 

yn awyddus i ddeall sut gallai gefnogi’r tîm gyda’i heriau a pham roedd rhai is-

adrannau’n gallu cyflawni arbedion. Nodwyd bod y Tîm Gweithredol a’r Grŵp 

Cyflawni Gweithredol yn edrych ar sut gellid cefnogi’r Cymunedau Gofal Iechyd 

Integredig sy’n wynebu heriau i wella eu perfformiad ariannol.  Tynnodd y 

Cyfarwyddwr Gweithredol Dros Dro ar gyfer Cyllid sylw at yr heriau sy’n 

gysylltiedig â darparu gofal brys ar unwaith a’r effeithiau dilynol ar wasanaethau 

eraill. Roedd angen gweithredu model gwell o ran sut roedd cleifion yn cael eu 

gweld i helpu i fynd i’r afael â pherfformiad. Nodwyd bod Cadeirydd y Pwyllgor 

Perfformiad, Cyllid a Llywodraethu Gwybodaeth wedi cynnwys ymchwiliadau 

manwl i berfformiad y Cymunedau Iechyd Integredig yn ei Gylch Busnes. 

 

HB23/221.4 Dywedodd y Prif Swyddog Gweithredol Dros Dro fod angen gwaith 

tymor hir i fynd i’r afael â’r heriau ariannol sylweddol, ond bod dull gweithredu 

‘gyda’i gilydd’ yn cael ei fabwysiadu. Byddai angen gwneud dewisiadau anodd 

ac roedd angen mynd i’r afael â’r newid diwylliannol tymor hwy sydd ei angen i 

fynd i’r afael â disgyblaeth gwariant. 

 

HB23/221.5 Dywedodd y Cadeirydd fod hwn yn gyfnod ar gyfer arweinyddiaeth. 

Pwysleisiodd yr angen i staff BIPBC gael sicrwydd y byddai'r heriau hyn yn cael 

eu diwallu mewn dull partneriaeth gydweithredol. Roedd angen rhoi’r gorau i 

orwario ac roedd angen gwneud arbedion ariannol i fynd i’r afael â’r diffyg. 

 

Penderfynwyd bod y Bwrdd wedi 

 cael yr adroddiad a chraffu arno  

 cefnogi’r addasiadau arfaethedig i’r rhaglen gyfalaf. 

 

 

 

 

 

 

RC 

 

 

HB23/223 Adroddiad Perfformiad Integredig 

 

HB23/223.1 Cyflwynodd y Cyfarwyddwr Cyllid Gweithredol Dros Dro yr 

adroddiad yn nodi bod y fformat yn cael ei ailwampio ac y byddai’n ystyried 

adborth gan gydweithwyr. Tynnodd sylw at feysydd pryder a amlygwyd yn yr 

adroddiad gan gynnwys gofal brys, trosglwyddiadau ambiwlansys, orthodonteg, 

cynyddu apwyntiadau cleifion allanol a risgiau dermatoleg.  

HB23/223.2 Cafwyd trafodaeth. Mewn ymateb i gwestiynau a godwyd, 

dywedodd y Prif Weithredwr Dros Dro y byddai'r system archebu well yn cael ei 

monitro drwy'r Pwyllgor Perfformiad, Cyllid a Llywodraethu Gwybodaeth yn y 

dyfodol a bydd yn trefnu bod mwy o fanylion am berfformiad Offthalmoleg yn 

cael eu rhannu ag aelodau'r Bwrdd. Roedd hi’n falch o nodi bod gostyngiad 

sylweddol wedi bod yn nifer yr ambiwlansys sy’n aros mewn Adrannau Achosion 

Brys. Rhannodd y Cyfarwyddwr Gweithredol Nyrsio a Bydwreigiaeth newyddion 

cadarnhaol am gydweithio gan y Cyfarwyddwr Gweithrediadau Gweithredol Dros 

Dro i fynd i'r afael â throsglwyddo pobl o Gartrefi Gofal i ddrysau blaen BIPBC. 

 

HB23/223.3 Yn dilyn pryderon a godwyd ynghylch cyfraddau absenoldeb 

Ystadau a Chyfleusterau, penderfynodd Cadeirydd y Pwyllgor Perfformiad, 

Cyllid a Llywodraethu Gwybodaeth ystyried y rhain a manylion pellach am yr holl 

gyfraddau absenoldeb yng nghyfarfod nesaf y Pwyllgor Perfformiad, Cyllid a 

Llywodraethu Gwybodaeth gyda’r Dirprwy Gyfarwyddwr Pobl. 

 

HB23/223.4 Dywedodd y Prif Weithredwr Dros Dro y byddai’r Fframwaith 

Perfformiad Integredig cymeradwy yn rhoi mwy o sylfaen ar gyfer gwella 

dealltwriaeth y Bwrdd o berfformiad y gwasanaeth. Gofynnodd y Cadeirydd am 

sicrwydd y byddai’r adroddiad IP sy’n cael ei ddatblygu yn egluro “Beth sydd 

wedi gweithio a Beth sydd ddim wedi gweithio” mewn adroddiadau i’r Pwyllgor 

Perfformiad, Cyllid a Llywodraethu Gwybodaeth yn y dyfodol.  

 

Penderfynwyd bod y Bwrdd wedi 

nodi'r adroddiad; 

 

 

 

Prif 

Swyddo

g 

Gweithr

RC 

HB23/224 Adroddiad Ansawdd Integredig    

    

HB23/224.1 Cyflwynodd y Cyfarwyddwr Gweithredol ar gyfer Therapïau a 

Gwyddorau Iechyd yr adroddiad ar ran y swyddogion gweithredol clinigol. 

Tynnodd sylw at y lefelau o ddigwyddiadau diogelwch cleifion a nodwyd, 

digwyddiadau byth, gostyngiadau nodedig mewn pryderon ynghylch profiad 

cleifion, y cyfraddau heriol o ran ymchwiliadau hwyr, a chynnydd mewn 

adroddiadau adborth cleifion a oedd o fudd i ddysgu o fewn gwasanaethau 

BIPBC. 

 

HB23/224.2 Rhoddwyd diweddariad hefyd ar erlyniad diweddar yr Awdurdod 

Gweithredol Iechyd a Diogelwch a nodwyd bod gorchymyn tor-amod wedi’i 

gyflwyno.  

 

HB23/224.3 Yn y drafodaeth a oedd yn dilyn, codwyd pryderon yn benodol 

mewn perthynas ag amseroedd ymchwilio hir a oedd yn niweidiol o ran sicrhau 

bod y dysgu’n cael ei ledaenu’n gyflym er mwyn osgoi risgiau tebyg i gleifion 

eraill. Deallwyd y byddai hyn, a meysydd eraill o ymchwiliadau manwl a 

awgrymwyd, yn cael eu harchwilio ymhellach drwy’r Pwyllgor Ansawdd, 

Diogelwch a Phrofiadau.  

 

Penderfynwyd bod y Bwrdd wedi 

nodi'r adroddiad 

 

HB23/224.4 Adroddiad y Pwyllgor Ansawdd, Diogelwch a Phrofiadau 

Dywedodd Cadeirydd y Pwyllgor y byddai’r Pwyllgor yn ystyried Codymau yn y 

cyfarfod nesaf ac roedd hefyd wedi ystyried dau adolygiad arbennig mewn 

sesiwn ddatblygu ddiweddar. Roedd gwaith yn mynd rhagddo i fireinio agenda’r 

Pwyllgor. 

 

Penderfynwyd bod y Bwrdd wedi 

nodi'r adroddiad; 

HB23/225 Adroddiad Diwylliant, Arweinyddiaeth ac Ymgysylltiad 

 

HB23/225.1 Cyflwynwyd yr eitem gan y Dirprwy Gyfarwyddwr Pobl. Roedd yr 

adroddiad yn nodi cynigion ar gyfer gwaith i’w wneud mewn partneriaeth yn 

BIPBC i ddeall a gwella diwylliant, arweinyddiaeth ac ymgysylltiad y sefydliad 

drwy gyfranogiad gweithredol y Bwrdd fel rhan o’r gwaith o fynd i’r afael â 

mesurau arbennig Llywodraeth Cymru.  Byddai angen i’r dull systemig fod yn 

gysylltiedig â darparu gwasanaethau diogel a dibynadwy i bobl Gogledd Cymru 

a bod yn fesuradwy i ddangos gwelliant yn y maes hollbwysig hwn. 

 

HB23/225.2 Roedd y Bwrdd yn hynod falch o gael y cynigion ac roedd yn 

awyddus i groesawu’r gwaith o gryfhau cysylltiadau diwylliannol gyda 

darpariaeth Gymraeg a darpariaeth amlieithog, yn ogystal â bod yn sefydliad 

sy’n dangos yn weithredol pa mor bwysig yw gweithredu a chynnal dysgu.  

Cafwyd trafodaeth a oedd yn cynnwys effaith y gwahanol fathau o ddiwylliant 

cyffredin ar sefydliad ee tosturiol, cefnogol ac ati. Roedd y Bwrdd yn cydnabod y 

byddai angen amynedd ac adnoddau i sicrhau gwell newid diwylliannol hirdymor 

ar bob lefel.  

 

Penderfynwyd bod y Bwrdd wedi 

cymeradwyo’r cynnig 

 

HB23/226 Adroddiad Monitro Blynyddol ar y Gymraeg 2022/23 

 

HB23/226.1 Cyflwynodd Pennaeth Gwasanaethau’r Gymraeg yr adroddiad 

monitro blynyddol a oedd yn cynnwys manylion y cwmpas eang o 

weithgareddau a gynhaliwyd gan Dîm y Gymraeg, yn ogystal ag asesiad o 

gydymffurfiaeth yn erbyn safonau’r Gymraeg i’w gyflwyno i Gomisiynydd y 

Gymraeg yn yr adroddiad diweddaru ‘Mwy na Geiriau’.  

HB23/226.2 Mewn ymateb i gwestiynau’r Bwrdd, eglurodd Pennaeth 

Gwasanaethau’r Gymraeg fod nifer y dysgwyr newydd ar gyfer y flwyddyn 

gyfredol yn unig ac nad oeddent yn cynnwys blynyddoedd blaenorol. O ran y 

drafodaeth ar bwysigrwydd magu hyder i siarad Cymraeg ar bob lefel 

cymhwysedd, roedd hi’n falch o roi gwybod am gynlluniau i gyflwyno rôl i fynd i’r 

afael â hyn yn BIPBC, drwy gynllun peilot cenedlaethol Cymraeg yn y Gwaith. 

 

HB23/226.3 Roedd y Bwrdd yn gefnogol iawn o bob cyfle i annog staff i allu 

siarad Cymraeg, ac ieithoedd eraill, er mwyn eu galluogi i ddarparu 

gwasanaethau i gleifion a chydweithwyr yn eu hiaith gyntaf. Trafodwyd llawer o 

enghreifftiau, yn enwedig cleifion â dementia. Nododd y Cadeirydd a’r Bwrdd eu 

huchelgais i fod y gorau yng Nghymru o ran darpariaeth Gymraeg er budd 

poblogaeth Gogledd Cymru. 

 

Penderfynwyd bod y Bwrdd wedi 

 cymeradwyo’r Adroddiad Blynyddol i’w gyhoeddi a’i gyflwyno i Swyddfa 
Comisiynydd y Gymraeg.  

 cymeradwyo adroddiad diweddaru Mwy na Geiriau i’w gyflwyno i’r Uned 

Polisi Iaith Gymraeg yn Adran Iechyd a Gwasanaethau Cymdeithasol 

Llywodraeth Cymru. 

HB23/227 Adroddiad Partneriaethau 

 
HB23/227.1 Cyflwynodd y Cyfarwyddwr Partneriaethau, Ymgysylltu a 
Chyfathrebu yr eitem hon. Roedd yr adroddiad yn tynnu sylw at y ffaith bod y 
trafodaethau a’r rhaglenni gwaith yn y Bwrdd Partneriaeth Rhanbarthol, y 
Byrddau Gwasanaethau Cyhoeddus a’r Pwyllgor Partneriaeth Cydwasanaethau 
yn fforymau allweddol lle mae’r Bwrdd Iechyd yn cwrdd â phartneriaid ar draws 
Gogledd Cymru, gan gynnwys y chwe awdurdod lleol, Awdurdod Tân ac Achub 
Gogledd Cymru a Cyfoeth Naturiol Cymru.  
 
HB23/227.2 Roedd meysydd ffocws diweddar yn y Bwrdd Partneriaeth 
Rhanbarthol yn cynnwys y Cynllun Cymunedau Cyfeillgar i Ddementia, 
strategaeth interim ddrafft Law yn Llaw at Iechyd Meddwl Gogledd Cymru a’r 
Cynllun Cyflawni Blynyddol. Yn y Byrddau Gwasanaethau Cyhoeddus, roedd y 
gwaith wedi canolbwyntio’n ddiweddar ar y Cynlluniau Llesiant a’r trafodaethau 
ynghylch y gyfraith gofal gwrthgyfartal. 
 

Penderfynwyd bod y Bwrdd wedi 

nodi'r adroddiadau 

 

HB23/228 Adroddiad Cyd-bwyllgorau 

 
HB23/228.1 Darparwyd yr adroddiadau canlynol er gwybodaeth: Pwyllgor 
Ansawdd a Diogelwch Cleifion Pwyllgor Gwasanaethau Iechyd Arbenigol 
Cymru, a Gwasanaethau cysylltiedig Pwyllgor Gwasanaethau Iechyd Arbenigol 

Cymru mewn adroddiadau uwchgyfeirio hy Burns, Tŷ Llidiard, Llawfeddygaeth 
Bediatrig a sefydliad ffrwythlondeb Cymru. 
 
HB23/228.2 Tynnodd y Prif Weithredwr Dros Dro sylw at ail gam ymgynghori’r 
Gwasanaethau Casglu a Throsglwyddo Meddygol Brys a gynhelir yn ystod 
tymor yr Hydref y Pwyllgor Gwasanaethau Ambiwlans Brys. Dywedodd y 
byddai’r Bwrdd yn paratoi ymateb maes o law. 
 

Penderfynwyd bod y Bwrdd wedi 

nodi'r adroddiadau 

HB23/229 Adroddiadau Fforymau Cynghori  

   

Derbyniwyd adroddiadau am weithgarwch diweddar y Fforwm Proffesiynau 

Iechyd, y Grŵp Cyfeirio Rhanddeiliaid a’r Fforwm Partneriaeth Lleol. Tynnodd yr 

Aelod Cyswllt (Cadeirydd y Fforwm Proffesiynau Iechyd) sylw arbennig at 

drafodaeth a gafwyd am y Strategaeth Ddigidol a’r effaith gadarnhaol bosibl ar 

recriwtio yn y dyfodol. 

 

Penderfynwyd bod y Bwrdd wedi 

nodi'r adroddiadau 

 

HB23/230 MATERION ERAILL  

HB23/231 Unrhyw fater brys arall 

 

Doedd dim mater arall i’w drafod. 

 

HB23/232 Dyddiad y cyfarfod nesaf  

 

30 Tachwedd 2023, lleoliad i'w gadarnhau. 

 

Penderfyniad i Eithrio’r Wasg a’r Cyhoedd 

 

Penderfynwyd eithrio’r wasg a’r cyhoedd o weddill y cyfarfod hwn o gofio natur 

gyfrinachol y busnes sydd i’w drafod, ac y byddai cyhoeddusrwydd yn niweidiol i 

fudd y cyhoedd yn unol ag Adran 1(2) o Ddeddf Cyrff Cyhoeddus (Derbyn i 

Gyfarfodydd) 1960. 

 

 


